
PENODI SWYDDOGION, EU SWYDDOGAETHAU A’U DISWYDDO

Swyddogaethau clerc y corff llywodraethu

54.—(1) Rhaid i glerc y corff llywodracthu—
(a) gynnull cyfarfodydd y corff llywodraethu yn unol a rheoliad 57;

(b) bod yn bresennol yng nghyfarfodydd y corff llywodraethu a sicrhau y cynhyrchir
cofnodion o’r trafodion yn unol a rheoliad 59;

(c) cadw coftrestr o aclodau’r corff llywodraethu ac adrodd am unrhyw leoedd gwag wrth y
corff llywodraethu;

(d) cadw cofrestr o bresenoldeb llywodraethwyr mewn cyfarfodydd ac adrodd ar unrhyw
ddiffyg presenoldeb wrth y corff llywodraethu;

(e) rhoi a derbyn hysbysiadau yn unol a rheoliadau 32 (hysbysu swyddi gwag a phenodiadau),
37 (ymddiswyddo), 38 (diswyddo llywodraethwyr), 50(4) (ymddiswyddiad y cadeirydd
neu’r is-gadeirydd) a 57(4) (cynnull cyfarfodydd) o’r Rheoliadau hyn, a pharagraff 14 o
Atodlen 7 (hysbysiad o anghymhwyso) i’r Rheoliadau hyn;

(f) adrodd wrth y corff llywodraethu fel sy’n ofynnol ar gyflawni swyddogaethau’r person
hwnnw; ac

(g) cyflawni pa swyddogaethau eraill bynnag a benderfynir gan y corff llywodraethu o bryd
1’w gilydd.
(2) Caiff clerc y corff llywodraethu ddarparu cyngor i’r corff llywodraethu ynglyn &’i
swyddogaethau a’i weithdrefnau.



